
XXX

Reclamante: Naviera Mar De Ons S.L
Expediente. N2 RSCTG 159/2023

ASUNTO: Resolucidon da Comisidn da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por XXX, en representacion de Naviera Mar De Ons S.L,
mediante escrito do 12 de maio de 2023, e considerando os antecedentes e fundamentos
xuridicos que se especifican a continuacién, a Comision da Transparencia na sesion celebrada
o dia 27 de xuiio de 2023, adopta a seguinte resolucién:

ANTECEDENTES

Primeiro. XXX, en representacion de Naviera Mar De Ons S.L presentou, mediante escrito
con entrada no rexistro do Valedor do Pobo o 12 de maio de 2023, unha reclamacion ao
amparo do disposto no artigo 28 da Lei 1/2016, do 18 de xaneiro, de transparencia e bo
goberno, contra a desestimacion, por silencio administrativo, da sua solicitude presentada
perante a Secretaria Xeral Técnica da Conselleria de Medio Ambiente, Territorio e Vivenda
con data 13 de marzo de 2023, de acceso 4 informacion publica sobre as entidades navieiras
autorizadas para o desembarco de visitantes nas lllas Cies en periodo de transporte regular
maritimo de pasaxeiros no ano 2023, cos seus correspondentes horarios.

XXX indica que transcorrido o prazo de resposta, non recibiu contestacion a sua solicitude.

O escrito vifla acompafiado de copia da solicitude asinada con certificado dixital de
representante de persoa xuridica.

Segundo.Condata do 23 de maio de 2023 déuselle traslado da documentacién achegada polo
reclamante a Conselleria de Medio Ambiente, Territorio e Vivenda para que, en cumprimento
da normativa de transparencia, achegase informe e copia completa e ordenada do
expediente.

Terceiro. Con data do 12 de xuiio de 2023 a Conselleria de Medio Ambiente, Territorio e
Vivenda contesta a peticidon remitindo o informe e copia do expediente tramitado.

No informe, en sintese indica que pola Direccidon Xeral de Patrimonio Natural solicitouse
informe ao Parque Nacional maritimo terrestre das lllas Atlanticas de Galicia con data do 24
de maiode 2023. O Director-Conservador do Parque emitiu informe no que fai constar que
con data 17 de marzo de 2023, a Direccion Xeral de Patrimonio Natural celebrou unha reunién
con todas as navieiras que operan no Parque Nacional maritimo-terrestre das lllas Atlanticas
no que un grupo de ditas navieiras negouse a participar, por non querer estar na reunion
cunha das empresas asistentes, polo que a Direccidn Xeral, para achegar posturas con todas
as navieiras, accedeu a ter outra reunién o dia 17 de abril de 2023 con entre outras, a empresa
reclamante, na que se reiterou que os horarios serian os de sempre, que xa estaban
anunciando as navieiras, incluida a solicitante de informacidn.

Indica a Direccién Xeral que os horarios, frecuencias e peiraos de atraque autorizados son os
gue se vefien reiterando en todas as “Autorizacions Extraordinarias para o desembarco de
visitantes nas lllas Cies (Parque Nacional maritimo terrestre das Illas Atlanticas de Galicia) en
periodo de transporte regular de pasaxeiros”, outorgadas pola Direccion Xeral de Patrimonio
Natural as empresas navieiras desde o ano 2018 ata a actualidade.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién publica
e bo goberno, de cardcter bdsico na sua practica totalidade, establece que contra toda
resolucidn expresa ou presunta en materia de acceso a informacién, podera interpofierse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacion en via contencioso-administrativa. Esa mesma lei, na sUa
disposicion adicional cuarta, establece que a resolucion da reclamacion prevista no artigo 24
correspondera, nos supostos de resoluciéns ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidon expresa ou presunta en materia de acceso a informacién publica,
poderd interpofierse unha reclamacion ante o Valedor do Pobo, correspondendo 4 Comision
da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as

reclamacidéns contra resoluciéns en materia de acceso 4 informacién, que ten caracter
potestativo e previo @ impugnacidon en via contencioso-administrativa, axustaran a sua
tramitacién ao disposto na lexislacion de procedemento administrativo comun en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgun dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcions, do mesmo xeito que a definicidn contida no artigo 13 da Lei estatal 19/2013 que ten
caracter basico.

O concepto de informacidn publica e o dereito de acceso & mesma configiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacioén (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacioén relativa a aquela actividade (art. 1). No seu
preambulo sinala que a transparencia, o acceso a informacidn publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisidons que lles afectan, como se manexan os fondos publicos ou baixo que
criterios actlan as nosas instituciéns pddese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola stia banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacién das administracions aconsella a aprobacién
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resoluciéns en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacidon podera interpofierse unha reclamacién con caracter
potestativo e previo a sia impugnacion na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte aaquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsions normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucidns presuntas en calqguera momento fronte
a actos que non sexan expresos.

A Conselleria de Medio Ambiente, Territorio e Vivenda non resolveu a solicitude de acceso a
informacién expresamente, polo que debe admitirse a reclamacién por estar presentada en
prazo.

Quinto.- Analise do expediente

A entidade interesada solicitou ante a Conselleria acceso 4 informacién sobre as entidades
navieiras autorizadas para o desembarco de visitantes nas lllas Cies en periodo de transporte
regular maritimo de pasaxeiros no ano 2023, cos seus correspondentes horarios, sen que pola
dita Conselleria se ditase resolucién expresa sobre a solicitude presentada.

O acceso a informacion publica estd configurado na Lei como un dereito de amplo ambito
obxectivo e subxectivo e, especialmente, o concepto de informacion publica no que o posible
obxecto dunha solicitude de informacién que a Lei consagra, é todo contido ou documento
qgue obre en poder dun organismo suxeito a norma, que fose obtido ou elaborado no exercicio
das suas funcions.

O obxectivo final da Lei é o escrutinio da accién publica, mediante o cofiecemento do proceso
de toma de decisidons como medio de rendicién de contas dos responsables publicos.

O dereito dos cidadans de solicitar aos suxeitos incluidos dentro do dambito de aplicacién da
Lei basica e da Lei autondmica en materia de Transparencia calquera tipo de informacidn,
implica o dereito a recibir unha resposta documentada, completa e satisfactoria, dado que a
resposta deste tipo supdn unha ferramenta indispensable para poder exercer o control da
actuacion publica.

Se ben no presente caso, do informe remitido pola Conselleria poderia constatarse que a
entidade reclamante xa se lle tifia ofrecido a informacién solicitada, sen que houbese

modificacion dos datos ofrecidos no seu momento, que é causa de inadmision da solicitude
de acordo co CriterioInterpretativo 3/2016 do Consejo de Transparenciay Buen Gobierno, iso
non implica que o érgano competente non tefia a obriga de ditar resolucién expresa sobre a
solicitude de acceso a informacion presentada.

A resolucién que se dite, debe formalizarse co ofrecemento de todas as garantias propias do
procedemento de acceso @ informacién publica, entre as que se conta o ofrecemento do
correspondente recurso substitutivo.

De acordo co anterior, procede a estimacion da reclamacién presentada, lembrando a
Conselleria que, de acordo co disposto no artigo 20.6 da Lei 19/2013, o incumprimento
reiterado da obrigacidn de resolver en prazo ten a consideracion de infraccidn grave para os
efectos da aplicacion aos responsables do réxime disciplinario previsto na correspondente
normativa reguladora.

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro: Estimar a reclamacion presentada por XXX, en representacion de Naviera Mar De
Ons S.L con data do 12 de maio de 2023, contra a desestimacidn, por silencio administrativo,
da sua solicitude presentada perante a Secretaria Xeral Técnica da Conselleria de Medio
Ambiente, Territorioe Vivenda con data 13 de marzode 2023, de acceso ainformacion publica
sobre as entidades navieiras autorizadas para o desembarco de visitantes nas lllas Cies en
periodo de transporte regular maritimo de pasaxeiros noano 2023, cos seus correspondentes
horarios.

Segundo: Instar @ Conselleria de Medio Ambiente, Territorio e Vivenda a que, no prazo
maximode 10 dias habiles, dite resolucidon expresa sobre a solicitude presentada, respectando
os limites dos artigos 14 e 15 da Lei 19/2013, do 9 de decembro, e o artigo 22 da mesma lei,
no que fai & formalizacién do acceso.

Terceiro: Instar 4 Conselleria de Medio Ambiente, Territorio e Vivenda a que, no prazo
maximo de 15 dias habiles, remita a esta Comisién da Transparencia copia do envio ao
reclamante da resolucion ditada.

Contra esta resoluciéon que pon fin @ via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela.

XMaria Dolores Fernandez Galifio
Presidenta da Comision da Transparencia.

